1

Հավելված
Հաշվեքննիչ պալատի 2023 թվականի 
ապրիլի 26-ի թիվ 73-Ա որոշման
 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՇՎԵՔՆՆԻՉ ՊԱԼԱՏ

[bookmark: _Hlk509559606][image: http://www.parliament.am/laws_images/148.jpg]



ԸՆԹԱՑԻԿ ԵԶՐԱԿԱՑՈՒԹՅՈՒՆ

ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՏԱՐԵԿԱՆ ԿԱՏԱՐՄԱՆ ՀԱՇՎԵՔՆՆՈՒԹՅԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ







2023

Բ Ո Վ Ա Ն Դ Ա Կ ՈՒ Թ Յ ՈՒ Ն

1. Ներածական մաս ………………………………………………………………...................... էջ 2
2. Ամփոփագիր ……………………………………………………………………………………….. էջ 4
3. Հաշվեքննության հիմնական արդյունքներ  ………………………………………………….էջ 5
4. Հաշվեքննության օբյեկտի ֆինանսական ցուցանիշներ …………………………………  էջ 6
5. Անհամապատասխանությունների վերաբերյալ գրառումներ  ….……………………..… էջ 7
6. Խեղաթյուրումների վերաբերյալ գրառումներ  ……………………………………….…..… էջ 8
7. Այլ փաստերի վերաբերյալ գրառումներ  ………………………………………………….… էջ 9
8. Հետհսկողական գործընթաց …………………………………………………………………. էջ 10
9. Առաջարկություններ …………………………………………………………………………….  էջ 11
10. Հավելվածներ ……………………………………………………………………………….……. էջ 12
















1. Ն Ե Ր Ա Ծ Ա Կ Ա Ն   Մ Ա Ս
	Հաշվեքննության հիմքը
	ՀՀ հաշվեքննիչ պալատի 2022 թվականի  դեկտեմբեր 22-ի թիվ 269-Ա որոշում։

	Հաշվեքննության օբյեկտը
	ՀՀ ֆինանսների նախարարություն։

	Հաշվեքննության առարկան

	2022 թվականի պետական բյուջեի տարեկան մուտքերի ձևավորման և ելքերի իրականացման կանոնակարգված գործունեություն, պետական բյուջեի կատարման կազմակերպում։

	Հաշվեքննության առարկայի չափանիշները

	1. «Պետական պարտքի մասին» ՀՀ օրենք,
2. «Տեղական ինքնակառավարման մասին» ՀՀ օրենք,
3. «ՀՀ բյուջետային համակարգի մասին» ՀՀ օրենք,
4. «Ֆինանսական համահարթեցման մասին» ՀՀ օրենք,
5.  «Հայաստանի Հանրապետության 2022թ. պետական բյուջեի մասին» ՀՀ օրենք,
6. ՀՀ կառավարության 2021թ. դեկտեմբերի 23-ի «Հայաստանի Հանրապետության 2022թ. պետական բյուջեի կատարումն ապահովող միջոցառումների մասին» թիվ 2121-Ն որոշում,
7. ՀՀ Վարչապետի 2021թ. հունվարի 18-ի «Հայաստանի Հանրապետության 2022թ. բյուջետային գործընթացն սկսելու մասին» թիվ 35-Ա որոշում,
8. ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշում,
9. ՀՀ Վարչապետի 2018թ. հունիսի 11-ի «ՀՀ ֆինանսների նախարարության կանոնադրությունը հաստատելու մասին» թիվ 743-Լ որոշում և այլն:

	Հաշվեքննությունն 
ընդգրկող ժամանակաշրջանը
	2022 թվականի հունվարի 1-ից մինչև 2022 թվականի դեկտեմբերի  30-ը ներառյալ։

	Հաշվեքննության կատարման ժամկետը
	2023 թվականի փետրվարի 1-ից ապրիլի 28-ը ներառյալ։


	Հաշվեքննության մեթոդաբանությունը

	  Հաշվեքննությունն իրականացվել է «Հաշվեքննիչ պալատի մասին»  ՀՀ օրենքի, ՀՀ հաշվեքննիչ պալատի 2020թ հուլիսի 30-ի թիվ 132–Լ որոշմամբ հաստատված «ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույց»-ի,  ՀՀ հաշվեքննիչ պալատի 2022թ ապրիլիի 22-ի թիվ 102–Լ որոշմամբ հաստատված «Ֆինանսական հաշվեքննության մեթոդաբանության» և    թիվ 100–Լ որոշմամբ հաստատված «Համապատասխանության հաշվեքննության մեթոդաբանության»  համաձայն:     
   Իրականացվել է ֆինանսական և համապատասխանության հաշվեքննություն, որի ընթացքում կիրառվել են  զննում, հարցում, վերլուծական ընթացակարգ, վերահաշվարկ և վերակատարում ընթացակարգերը։

	Հաշվեքննությունն իրականացրած կառուցվածքային 
ստորաբաժանում

	Հաշվեքննությունն իրականացվել է ՀՀ հաշվեքննիչ պալատի չորրորդ վարչության կողմից, որի աշխատանքները համակարգում է ՀՀ հաշվեքննիչ պալատի անդամ Եղիշե Սողոմոնյանը։
















2․ Ա Մ Փ Ո Փ Ա Գ Ի Ր
		    
		Նախարարության 2022թ. բյուջեի տարեկան կատարման ֆինանսական և համապատասխանության հաշվեքննությամբ արձանագրվել են հետևյալ ուշագրավ փաստերը.
 (1108-11001) «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» ծախսային միջոցառման գծով արձանագրվել է 540,865.90 հազ․ դրամի չափով անհամապատասխանություն, ինչը հանգեցրել է Նախարարության կատարման  հաշվետվությունում նույն գումարով խեղաթյուրման։
(1006-13001) «Կառավարության պարտքի սպասարկում» ծախսային միջոցառման արտաքին տոկոսավճարներ հոդվածի գծով առկա է խեղաթյուրման ռիսկ՝ կապված պետական պարտատոմսերի գծով տոկոսավճարները ներքին և արտաքին տոկոսավճարների միջև տարանջատված չլինելու, դրանք ամբողջությամբ արտաքին տոկոսավճարների հոդվածում արտացոլված լինելու հետ՝ չնայած արտարժութային պետական պարտատոմսերի գծով ներքին պարտքի պաշարի առկայությանը: Խնդիրը պայմանավորված է պարտատոմսերի պահառության գործառույթներն իրականացնող օտարերկրյա ընկերություններից պարտատոմսերի սեփականատերերի կառուցվածքի մասին տեղեկատվության՝ ՀՀ ֆինանսների նախարարության կողմից ստացման անհնարինությամբ՝ տվյալ ընկերությունների մոտ գործող գաղտնիքի պահպանման իրավական սահմանափակումների պատճառով: Գործնականում օրենքի պահանջի ապահովման անհնարինության պայմաններում արտարժութային պետական պարտատոմսերի սպասարկման գծով ամբողջ ծախսն արտացոլվել է որպես արտաքին տոկոսավճար: Հաշվեքննիչ պալատն առաջարկում է մինչև խնդրի հիմնարար լուծումը (ռեզիդենտության հիմքով տոկոսավճարների տարանջատման տեղեկատվական հասանելիության ձեռք բերումը) պետական բյուջեի կատարման վերաբերյալ հաշվետվությունների տեքստային մասում բացահայտել վերոնշյալ խնդրի գոյությունը՝ սահմանափակելու համար հաշվետվության պոտենցիալ օգտագործողներին հաշվետվությունների հիման վրա կայացվող որոշումների ընթացքում հնարավոր ապակողմնորոշող ազդակների հղման ռիսկը:











3․ Հ Ա Շ Վ Ե Ք Ն Ն ՈՒ Թ Յ Ա Ն   Հ Ի Մ Ն Ա Կ Ա Ն   Ա Ր Դ Յ ՈՒ Ն Ք Ն Ե Ր


Նախարարությունից պահանջվել և ստացվել է ամբողջական տեղեկատվություն, որի ուսումնասիրությամբ, ինչպես նաև օգտվելով Նախարարության գանձապետական վճարահաշվարկային էլեկտրոնային համակարգերի շտեմարաններից և հասանելի այլ պաշտոնական աղբյուրներից, ստացվել է բավարար տեղեկատվություն սույն հաշվեքննությունն իրականացնելու համար։
	Նախարարության 2022թ. տարեկան ֆինանսական և համապատասխանության հաշվեքննության արդյունքներով արձանագրված անհամապատասխանությունը ներկայացված է գլուխ 5-ում, խեղաթյուրումները՝ գլուխ 6-ում, իսկ այլ փաստերը՝ գլուխ 7-ում։ 
	Նախարարության 2022թ․ տարեկան մուտքերի հաշվեքննությամբ անհամապատասխանություններ և խեղաթյուրումներ չեն արձանագրվել։
	Նախարարության 2022թ. տարեկան ֆինանսական և համապատասխանության հաշվեքննության արձանագրության (ՀՀ հաշվեքննիչ պալատի 2023թ. ապրիլի 10-ի թիվ ՀՊԵ/01/300-2023 գրություն) վերաբերյալ հաշվեքննության օբյեկտի պատասխանը ստացվել է ՀՀ ֆինանսների նախարարի 2023թ. ապրիլի 21-ի թիվ 01/17-1/7944-2023 գրությամբ /կցվում է՝ 4 էջ/։

4․1 Նախարարության 2022թ․ տարեկան ֆինանսական ամփոփ ցուցանիշները ներկայացված են ստորև (տես՝ Աղյուսակ 1)։
Աղյուսակ 1
Նախարարության 2022թ․ տարեկան ֆինանսական ամփոփ ցուցանիշներ
(հազար դրամ)
	ՀՀ ֆինանսների նախարարություն
	Հաշվետու ժամանակա-հատվածի պլան
	Հաշվետու ժամանակա-հատվածի ճշտված պլան
	Դրամար-
կղային ծախս
	Փաստացի ծախս

	Ընդամենը
	282,336,738.1
	266,532,903.3
	265,969,020.8
	265,992,479.2

	Պետական պարտքի կառավարում
	213,921,425.50
	198,864,720.50
	198,373,975.95
	198,373,975.95

	Սոցիալական փաթեթների ապահովում
	37,224.00
	37,224.00
	21,798.00
	21,798.00

	Հանրային հատվածի ֆինանսական ոլորտի մասնագետների վերապատրաստում
	22,095.60
	19,600.00
	16,280.79
	16,280.79

	Հանրային ֆինանսների կառավարման բնագավառում պետական քաղաքականության մշակում, ծրագրերի համակարգում և մոնիտորինգ
	3,874,824.20
	3,137,990.01
	3,084,496.96
	3,107,955.39

	Գնումների գործընթացի կարգավորում և համակարգում
	127,100.00
	119,300.00
	119,300.00
	119,300.00

	Սոցիալական ապահովություն
	4,945.80
	4,945.80
	4,046.10
	4,046.10

	Տարածքային զարգացում
	64,349,123.00
	64,349,123.00
	64,349,123.00
	64,349,123.00


  	


5.  ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ   ՎԵՐԱԲԵՐՅԱԼ   ԳՐԱՌՈՒՄՆԵՐ
5.1 Առկա է անհամապատասխանություն ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանի թիվ 16 «Դասակարգման կիրառման ցուցումներ» հավելվածի դրույթների հետ։ Ըստ հավելվածի (411100) «Աշխատողների աշխատավարձեր և հավելավճարներ» սինթետիկ հաշիվը ներառում է հիմնական և ժամանակավոր աշխատողներին վճարվող հիմնական աշխատավարձը, արտաժամյա, գիշերային ժամերին և հանգստյան օրերին կատարված աշխատանքի դիմաց հավելավճարները, տարեկան հավելյալ վճարները, իսկ (411200) «Պարգևատրումներ, դրամական խրախուսումներ և հատուկ վճարներ» սինթետիկ հաշիվը ներառում է պարգևատրումները և դրամական խրախուսումները։ 
Նախարարության 2022թ. տարեկան բյուջեի (1108-11001) «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» ծախսային միջոցառման (411100) Աշխատողների աշխատավարձեր և հավելավճարներ հոդվածում արձանագրված 1,842,988.70 հազ. դրամի դրամարկղային ծախսի, Client-Treasury համակարգում առկա  համապատասխան տեղեկատվության,  ինչպես նաև` տվյալ ժամանակահատվածի համար Նախարարության կողմից հաշվեքննողի հարցմանն ի պատասխան տրամադրված տեղեկատվության համադրումից և վերլուծությունից պարզվեց, որ առկա է 540,865.90 հազ. դրամի տարբերություն (Նախարարության կողմից հաշվարկված և վճարված պարգևատրման գումար)։
Հաշվեքննության օբյեկտի արձագանքը. «Արձանագրության «2. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ» բաժնի 1-ին կետին ի պատասխան մեր դիրքորոշումը հայտնել ենք 15.03.2023թ.-ի թիվ 01/17-1/3846-2023 գրությամբ: Միաժամանակ հայտնում ենք, որ ՀՀ ֆինանսների նախարարությունը որպես լիազոր մարմին, Արձանագրության «2. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ» բաժնի 1-ին կետի մասով, նախաձեռնում է մշակել ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-ն հրամանում փոփոխություններ կատարելու նախագիծ՝ տարընկալումները բացառելու համար:»
Հաշվեքննողների մեկնաբանությունը. 
Տես՝ Հավելված 1։

6.  ԽԵՂԱԹՅՈՒՐՈՒՄՆԵՐԻ   ՎԵՐԱԲԵՐՅԱԼ   ԳՐԱՌՈՒՄՆԵՐ
6.1 Սույն ընթացիկ եզրակացության 5.1 կետում արձանագրված անհամապատասխանությունը հանգեցրել է Նախարարության 2022թ. տարեկան բյուջեի կատարողականի վերաբերյալ հաշվետվությունում «Աշխատողների աշխատավարձեր և հավելավճարներ» և «Պարգևատրումներ, դրամական խրախուսումներ և հատուկ վճարներ» հոդվածներում 540,865.90 հազ. դրամի չափով խեղաթյուրման։
6.2 Առկա է խեղաթյուրման ռիսկ Նախարարության կողմից կատարված (1006-13001 Կառավարության պարտքի սպասարկում միջոցառման «Ներքին տոկոսավճարներ» (441000) և «Արտաքին տոկոսավճարներ» (442000) հոդվածների մասով։
Խեղաթյուրման ռիսկը պայմանավորված է արտարժույթով պետական պարտատոմսերի գծով տոկոսավճարները ներքին և արտաքին տոկոսավճարների միջև տարանջատված չլինելու, դրանք ամբողջությամբ արտաքին տոկոսավճարների հոդվածում ընդգրկված լինելու հանգամանքով։ «Պետական պարտքի մասին» ՀՀ օրենքի 14-րդ հոդվածի 1-ին մասի 1-ին կետի համաձայն, ռեզիդենտների կողմից ձեռք բերված արտարժույթով թողարկված պարտատոմսերը ներքին պետական պարտքի աղբյուր են, իսկ ՀՀ ֆինանսների և էկոնոմիկայի նախարարի 09.01.07թ. թիվ 5-Ն հրամանի 16-րդ հավելվածի համաձայն, ներքին տոկոսավճարները բոլոր տոկոսավճարներն են, որոնք վճարվել են կամ հաշվեգրվել են ներքին աղբյուրներին։ Ըստ այդմ՝ ՀՀ օրենսդրության համաձայն, ռեզիդենտների կողմից ձեռք բերված արտարժութային պետական պարտատոմսերը ներքին պետական պարտքի ֆինանսավորման աղբյուր են և դրանց սպասարկման համար վճարվող տոկոսավճարները պետք է հաշվառվեն, որպես ներքին տոկոսավճարներ։ Մինչդեռ, ՀՀ 2022թ. պետական բյուջեի կատարման վերաբերյալ տարեկան հաշվետվությունում, չնայած արտարժութային պետական պարտատոմսերի գծով ներքին պարտքի պաշարի առկայությանը, նշված գործիքների գծով ներքին տոկոսավճարներ չեն նշվել։
Հաշվեքննության օբյեկտի արձագանքը. 
«Բացակայում է»







7. ԱՅԼ ՓԱՍՏԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ 
7.1 Նախարարության (1212-12002) «Ֆինանսական աջակցություն տեղական ինքնակառավարման մարմիններին» ծախսային միջոցառման շրջանակներում 2022թ. թվով 502 համայնքներին հատկացված դոտացիաների գումարների վերահաշվարկի արդյունքում պարզվեց, որ դոտացիաները հաշվարկելիս, որպես համայնքի բարձրադիրության գործոն կիրառվում է թվով 7 համայնքների (բարձրադիրության նիշը՝ 1700 մետր) համար 1.0 ցուցանիշը՝ 1.1-ի, իսկ թվով 10 համայնքների (բարձրադիրության նիշը՝ 2000 մետր) համար 1.1 ցուցանիշը՝ 1.25-ի փոխարեն: 
Արդյունքում, գումարների տարբերությունը կազմում է ընդամենը 5,867.84 հազ. դրամ՝ համաձայն ՀՀ կառավարության 1998թ. նոյեմբերի 27-ի «Հայաստանի Հանրապետության բնակավայրերն ըստ բարձունքային նիշերի դասակարգելու մասին» թիվ 756 որոշման թիվ 4 հավելվածի պահանջների: Առաջարկվել է Նախարարությանը նշված հարցը քննարկել պատկան պետական մարմնի՝  ՀՀ տարածքային կառավարման և ենթակառուցվածքների նախարարության հետ։
Հաշվեքննության օբյեկտի արձագանքը. «…հայտնում ենք, որ Հայաստանի Հանրապետության 2022 թվականի պետական բյուջեով համայնքների բյուջեներին «Ֆինանսական համահարթեցման մասին» ՀՀ օրենքով դոտացիաների և օրենքների կիրարկման արդյունքում համայնքների բյուջեների կորուստների փոխհատուցման ֆինանսավորումն իրականացվել է ՀՀ 2022 թվականի պետական բյուջեի և եռամսյակային համամասնություններին համապատասխան:»
Հաշվեքննողների մեկնաբանությունը. Համայնքներին հատկացված դոտացիաների հաշվարկների նկատմամբ վերահսկողական մեխանիզմների արդյունավետության բարձրացման նպատակով առաջարկվել է Նախարարությանը ՀՀ կառավարության քննարկմանը ներկայացնել (1212-12002) «Ֆինանսական աջակցություն տեղական ինքնակառավարման մարմիններին» ծախսային միջոցառումը ՀՀ տարածքային կառավարման և ենթակառուցվածքների նախարարության բյուջե տեղափոխելու նպատակահարմարության հարցը։







8. ՀԵՏՀՍԿՈՂԱԿԱՆ  ԳՈՐԾԸՆԹԱՑՆԵՐ
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ, ԽԵՂԱԹՅՈՒՐՈՒՄՆԵՐԻ ՎԵՐԱՑՄԱՆ, ԱՌԱՋԱՐԿՈՒԹՅՈՒՆՆԵՐԻ ԻՐԱԿԱՆԱՑՄԱՆ ԵՎ ԸՆԹԱՑԻԿ ԵԶՐԱԿԱՑՈՒԹՅԱՆԸ ՎԵՐԱԲԵՐՈՂ ԱՅԼ ԳՐԱՎՈՐ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ՁԵՎԱՉԱՓ
	
Թիվ
	
Առաջարկություններ
	Ընդունելի է
/ Ընդունելի չէ
	Կատարված է
/Ընթացքում է
	Հիմնավորումներ

(Նախարարության 2023թ. մարտի  06-ի 
թիվ  01/17-1/3846-2023 գրություն) 

	1
	    Ընթացիկ եզրակացության
 
«4. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ» հատվածի վերջին պարբերության մասով հայտնում ենք, որ ՀՀ ֆինանսների նախարարությունը ՀՀ հաշվեքննիչ պալատի 2022 թվականի պետական բյուջեի ինն ամիսների կատարման ֆինանսական և համապատասխանության հաշվեքննության արձանագրությանը պատասխանել է 28.01.2023թ.-ի թիվ 01/17-1/1065-2023։
	Ընդունելի չէ
	Հաշվեքննողների մեկնաբանությունը.

 Հաշվեքննիչ պալատի 11.01.2023թ. «Նախարարության 2022 թվականի պետական բյուջեի ինն ամիսների կատարման ֆինանսական և համապատասխանության հաշվեքննության արձանագրությունը տրամադրելու մասին» ՀՊԵ/01/13-2023 գրությանը՝ 28.01.2023թ. (շաբաթ, ոչ աշխատանքային օր) թիվ 01/17-1/1065-2023 գրությամբ պատասխանելով խախտվել է «Հաշվեքննիչ պալատի մասին» ՀՀ օրենքի 35-րդ հոդվածի 3-րդ կետով սահմանված 10-օրյա ժամկետը։ 

	2
	    Ընթացիկ եզրակացության «6. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄ» հատվածի 6.1, «7. ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ» հատվածի 7.1 և «9. ԱՌԱՋԱՐԿՈՒԹՅՈՒՆ» հատվածի 9.1 կետերի մասով հետևյալը. (տես՝ Հավելված 1)։ 
	Ընդունելի չէ
	Հաշվեքննության օբյեկտն առաջարկությունը չի ընդունել, հաշվեքննողները ներկայացրել են մեկնաբանություն

 (տես՝ Հավելված 1)։






9.  ԱՌԱՋԱՐԿՈՒԹՅՈՒՆՆԵՐ 
  
	Առաջարկվում է Նախարարությանը․ 
1.  Բյուջեի կատարողականի հաշվետվությունում արտացոլված պարգևատրման գումարը (1108-11001) «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» ծախսային միջոցառման (411100) Աշխատողների աշխատավարձեր և հավելավճարներ հոդվածի փոխարեն այսուհետ ներառել (411200) Պարգևատրումներ, դրամական խրախուսումներ և հատուկ վճարներ հոդվածում։
2. [bookmark: _GoBack]Միջոցներ ձեռնարկել կարգավորելու արժութային պետական պարտատոմսերի սպասարկման նպատակով ըստ ռեզիդենտության կատարվող վճարումներում առկա տեղեկատվության սահմանափակման խնդրի լուծման ուղղությամբ։
3. Նախքան երկրորդ առաջարկության կատարումը, որպես միջանկյալ լուծում դիտարկել պետական բյուջեի կատարման վերաբերյալ հաշվետվությունների տեքստային մասում ներքին և արտաքին տոկոսավճարների միջև դասակարգման անհնարինության խնդրի և դրա պատճառների բացահայտումը:
4. ՀՀ տարածքային կառավարման և ենթակառուցվածքների նախարարության հետ ուսումնասիրել և կարգավորել համայնքներին տրամադրվող դոտացիաների գումարների ճշգրտման,  ինչպես նաև՝ ՀՀ կառավարության հետ քննարկել (1212-12002) «Ֆինանսական աջակցություն տեղական ինքնակառավարման մարմիններին» ծախսային միջոցառումը ՀՀ տարածքային կառավարման և ենթակառուցվածքների նախարարության բյուջե տեղափոխելու նպատակահարմարության հարցը։ 
5. Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանումներ և միջոցառման կատարման ժամանակացույց։


ՀՀ  ՀԱՇՎԵՔՆՆԻՉ  ՊԱԼԱՏԻ   ԱՆԴԱՄ               [image: C:\Users\user\Desktop\Ստորագրություն  ՍՈՂՈՆՈՆՅԱՆ.PNG]     Ե.  ՍՈՂՈՄՈՆՅԱՆ
ՀՀ հաշվեքննիչ պալատի չորրորդ վարչության  պետ	[image: C:\Users\user\Desktop\Ստորագրություն  Ա․ Ռուբենյան.PNG]   Ա. Ռուբենյան







10.  ՀԱՎԵԼՎԱԾՆԵՐ
Հավելված 1

Նախարարության 2022 թվականի պետական բյուջեի ինն ամիսների կատարման ընթացիկ եզրակացության առաջարկության վերաբերյալ

	Թիվ
	Առաջարկության բովանդակություն
	Հաշվեքննության օբյեկտի արձագանք 
(Նախարարության (Նախարարության 2023թ. մարտի  06-ի 
թիվ  01/17-1/3846-2023 գրություն)  
 և հաշվեքննողների մեկնաբանություն

	
8․1
	Բյուջեի կատարողականի վերաբերյալ հաշվետվությունում արտացոլված պարգևատրման գումարը (411100) Աշխատողների աշխատավարձեր և հավելավճարներ հոդվածի փոխարեն ներառել  (411200) Պարգևատրումներ, դրամական խրախուսումներ և հատուկ վճարներ հոդվածում։
	Հաշվեքննության օբյեկտի արձագանք.

ՀՀ ֆինանսների և էկոնոմիկայի նախարարի 2007 թվականի հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-ն հրամանի թիվ 16 «Դասակարգման կիրառման ցուցումներ» հավելվածի և ՀՀ ֆինանսների նախարարի 2015 թվականի ապրիլի 9-ի «Հանրային հատվածի կազմակերպություններում հաշվապահական հաշվառման մասին հաշվային պլանը և դրա կիրառման հրահանգը հաստատելու մասին» թիվ 207-Ն հրամանի հավելվածի պահանջներին անհամապատասխանության մասին եզրահանգմանը, հարկ ենք համարում  ընդգծել, որ «Հանրային ծառայության մասին» օրենքով սահմանված պետական պաշտոն և պետական ծառայության պաշտոն զբաղեցնող անձանց, պետական մարմինների կազմում գործող ծրագրեր իրականացնող պետական հիմնարկների աշխատողների վարձատրության սկզբունքները, նրանց հիմնական և լրացուցիչ աշխատավարձերի, պարգևատրման, դրամական օգնության կազմակերպման և վարձատրության հետ կապված այլ հարաբերությունները կարգավորվում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով: Պետական պաշտոն և պետական ծառայության պաշտոն զբաղեցնող անձանց աշխատավարձը կազմված է Օրենքով սահմանված հիմնական աշխատավարձից, լրացուցիչ աշխատավարձից և պարգևատրումներից։ Լրացուցիչ աշխատավարձը ներառում է հավելումները և հավելավճարները: Պետական պաշտոն և պետական ծառայության պաշտոն զբաղեցնող անձանց պարգևատրումը կարող է իրականացվել ՀՀ պետական բյուջեով նախատեսված պարգևատրման ֆոնդից, աշխատավարձի ֆոնդի տնտեսված միջոցներից, տվյալ մարմնի աշխատանքների փորձարարական կազմակերպման համար օպտիմալացված միջոցներից, ինչպես նաև օրենքով չարգելված այլ աղբյուրներից: Պետական ծառայողների պարգևատրման աղբյուրները, չափերը և կարգը սահմանված են Օրենքի 22-րդ հոդվածով, որը, ի թիվս այլնի, սահմանում է, որ պետական ծառայողին պաշտոնի նշանակելու իրավասություն ունեցող կամ Հայաստանի Հանրապետության օրենքներով սահմանված համապատասխան լիազորություններով օժտված այլ պաշտոնատար անձը հատուկ առաջադրանքների և(կամ) որակյալ աշխատանքի կատարման համար պետական ծառայողներին կարող է պարգևատրել աշխատավարձի ֆոնդի տնտեսված միջոցներից և (կամ) օրենքով չարգելված այլ աղբյուրներից: 
Վերը ներկայացված իրավակարգավորումների վերլուծությունից պարզ է դառնում, որ խնդրո առարկա հարաբերություններում Նախարարության գործողությունները համապատասխանել են այդ հարաբերությունները կարգավորող նորմատիվ իրավական ակտի պահանջներին, հետևաբար այս մասով որևէ անհամապատասխանություն չի կարող արձանագրվել: Ինչ վերաբերում է ՀՀ ֆինանսների և էկոնոմիկայի նախարարի 2007 թվականի հունվարի 9-ի թիվ 5-ն հրամանի, ինչպես նաև ՀՀ ֆինանսների նախարարի 2015 թվականի ապրիլի 9-ի թիվ 207-Ն հրամանի պահանջների ենթադրյալ խախտումներին, ապա անհրաժեշտ է նկատի ունենալ, որ իրավական հակասությունների (իրավական կոլիզիաների) և օրենսդրական բացերի դեպքում իրավական ակտերի նորմերի կիրառման և մեկնաբանման հետ կապված հարաբերությունները կարգավորված են «Նորմատիվ իրավական ակտերի մասին» օրենքով, որի 40-րդ հոդվածի 1-ին մասը սահմանում է, որ նորմատիվ իրավական ակտերի նորմերի միջև կոլիզիաների դեպքում, ըստ հերթականության, կիրառվում են հետևյալ կանոնները, ընդ որում, յուրաքանչյուր հաջորդ կանոնը կիրառվում է, եթե կիրառելի չէ նախորդ կանոնը՝ 1) ավելի բարձր իրավաբանական ուժ ունեցող նորմատիվ իրավական ակտի նորմը (...): Նման պայմաններում ակնհայտ է, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի և վերը նշված ենթաօրենսդրական ակտերի միջև բոլոր կարծեցյալ և իրական հակասությունները պետք է լուծվեն հօգուտ առաջինի:

Հաշվեքննողների մեկնաբանությունը. 
Արձանագրվածը վերաբերվում է ոչ թե պարգևատրման և/կամ դրամական օգնության տրամադրման իրավական կողմին, այլ Աշխատողների աշխատավարձեր և հավելավճարներ (411100) և «Պարգևատրումներ, դրամական խրախուսումներ և հատուկ վճարներ» (411200) հոդվածների միջև առաջացող հաշվային ընթացիկ և ամփոփ տեղեկատվության, հրապարակված հաշվետվություններում ամփոփված թվային տվյալների արժանահավատությանը, իրավասությանն ու ճշգրտությանը՝ հղում արված հրամանների պահանջներին համապատասխան։  
    Հիշատակված հարցի հետ կապված  արձանագրումներ կատարվել են նաև նախորդ հաշվեքննությունների եզրակացություններում և դրանց Նախարարությունը արձագանքել է զուտ իրավական տեսակետից՝ իրավունք ունենալու հիմնավորմամբ։ Հաշվեքննիչ պալատի բարձրաձայնած բյուջետային դասակարգման համատեքստում չանդրադառնալու փաստը Նախարարության՝ ոլորտի լիազորված մարմնի, պարզաբանման է ենթակա բյուջետային մեթոդաբանության ու դասակարգումների միասնականության տրամաբանության ներքո, ՀՀ պետական ֆինանսների վերաբերող ցուցանիշները «GFS 2001»-ին համապատասխան միասնական մեթոդաբանությամբ կիրառելու և օգտագործվող տվյալների համադրելիությունն ապահովելու տեսանկյունից։
Հաշվեքննողների կարծիքով խնդիրը վերաբերվում է ընդամենը միջհոդվածային վերաբաշխմանը։

